
Selelekela

Ke khale batho ba bangata ba na le khopolo e fosahetseng ea hore ho thata ho
ithuta Sechaena. Dikshinaring ena, re thathamisetse mantsoe a Sechaena ka lihlooho
ho latela moelelo oa 'ona 'me re kenyellelitse litSoantSo tse ngata ka sepheo sa ho thusa
moithuti hore a finyelle pakane ea hae habonolo le sa ho fetola maikutlo a hore ho thata
ho ithuta Sechaena.

Dikshinari ena e na le lihlooho tse 15 le lihloohoana tse 142, tse nang le mantsoe a
ka bang 4200 a sebelisoang khafetsa. Mantsoe ana ke a lintho tse etsahalang bophelong
ba letsatsi le letsatsi, 'me a khethiloe ho ipapisitsoe le International Curriculum for
Chinese Language Education e hlophisitsoeng ke Confucius Institute Headquarters
(Hanban). Sehloohoana ka seng se na le mantsoe a lintho tse etsahalang bophelong ba
sebele 'me ho kenyellelitsoe litSoantso tse kholo le tse nyenyane ho thusa ho a hlalosa, e
le ho nolofalletsa moithuti ho utloisisa moelelo oa mantsoe le hona kapele. Ho khethiloe
mantsoe a sebelisoang khafetsa le a sebetsang bophelong ba letsatsi le letsatsi, ho
ipapisitsoe le makhetlo ao a hlahang ka 'ona ho tsa liphatlalatso le boitsebisong bo
sebelisoang ke batho ba ithutang Sechaena linaheng tse ling. Dikshinari ena e na le
mareho, maetsi le makhethi, 'me e boetse e na le lipoleloana tse ngata tse reretsoeng ho
thusa moithuti ho utloisisa hore na mantsoe a amana joang.

Dikshinari ena e na le litSobotsi tse peli tse ka sehloohong. Ea pele ke hore
mantsoe a ho eona ha a sebetse setsong se le seng feela. E totobatsa setso sa
Machaena 'me ka nako e tSoanang e kenyelletsa mantsoe a lintho tse etsahalang litsong
tse ling. Dikshinari ena e tla thusa baithuti ho utloisisa setso sa Machaena le ho ntlafatsa
tsebo ea bona ea Sechaena ebe e ba thuse ho hlalosa lintho tse etsahalang litsong
tse ling. Ntlha e 'ngoe ke hore e bua ka lintho tsa moetlo le tse etsoang ke Machaena
kajeno. E kentse lintho tsa moetlo tlas’a lihloohoana tse buang ka taba eo 'me ka nako e
tSoanang e bont$a tsela eo Machaena a phelang ka eona kajeno, e leng se fang baithuti
leseli le pharaletseng ka bophelo ba Machaena.

Mantsoe a dikshinaring ena a ngotsoe ka litthaku tsa Sechaena se nolofalitsoeng,
ka mongolo oa fonetiki le ka Sesotho. Pel'a litSoantSo ho ngotsoe linomoro tse bont§ang
mantsoe ao li tsamaisanang le 'ona. Mongolo oa fonetiki oo re o sebelisitseng dikshinaring
ena re o nkile khatisong ea bosupa ea Contemporary Chinese Dictionary le Xinhua
Spelling Dictionary. Magepheng a getellang ho na le lethathamo la mantsoe a Sechaena
le a Sesotho ka ho latellana, 'me lethathamong la mantsoe a Sechaena, ho totobalitsoe
litthaku tsa boholo-holo tsa Sechaena.

Confucius Institute Headquarters (Hanban) e re thusitse haholo le ho re tataisa ha
re ntse re ngola dikshinari ena. Re boetse re thusitsoe haholo ke litsebi tse ngata tsa
koano le tsa linaheng tse ling hammoho le batho ba tsoang linaheng tse ling ba tlileng
Chaena ka mosebetsi kapa ho tla ithuta. Re rata ho ba leboha haholo ka thuso eo ba re
fileng eona.

Molaetsa ka Mongoli

